
॥ ஜக³ன்மங்க³லகவசஸ்தோத்ரம் ॥

ஶ்ரீக³ணேஶாய நம: ॥
ஶ்ரீராதா⁴ரமணாய நம: ॥
ஶ்ரீஸனத்குமார உவாச ।
ப்³ரூஹி மே கவசம் ப்³ரஹ்மன் ஜக³ன்மங்க³லமங்க³ம் ।
பூஜ்யம் புண்யஸ்வரூபம் ச க்ரு’ஷ்ணஸ்ய பரமாத்மன: ॥ 1॥
ப்³ரஹ்மோவாச ।
ஶ்ரு’ணுவக்ஷ்யாமிவிப்ரேந்த்³ர கவசம் பரமாத்³பு⁴தம் ।
ஶ்ரீக்ரு’ஷ்ணேனைவ கதி²தம் மஹ்யம் ச க்ரு’பயா புரா ॥ 2॥
மயா த³த்தம் ச த⁴ர்மாய தேன நாராயணர்ஷயே ।
ரு’ஷிணாதேன தத்³த³த்தம் ஸுப⁴த்³ராய மஹாத்மனே ॥ 3॥
அதிகு³ஹ்யதமம் ஶுத்³த⁴ம் பரம் ஸ்னேஹாத்³வதா³ம்யஹம் ।
யத்³த்⁴ரு’த்வா பட²னாத்ஸித்³தா:⁴ஸித்³த்⁴யாதி³ ப்ராப்னுவந்தி ச ॥ 4॥
ஏவமிந்த்³ராத³ய:ஸர்வே ஸர்வைஶ்வர்யமவாப்னுயு: ।
ரு’ஷிஶ்ச²ந்த³ஶ்ச ஸாவித்ரீ தே³வோ நாராயண:ஸ்வயம் ॥ 5॥
த⁴ர்மார்த²காமமோக்ஷேஷு வினியோக:³ ப்ரகீர்தித: ।
ஓம் ராதே⁴ஶோ மே ஶிர: பாது கண்ட²ம் ராதே⁴ஶ்வர:ஸ்வயம் ॥ 6॥
கோ³பீஶஶ்சக்ஷுஷீ பாது தாலும் ச ப⁴க³வான்ஸ்வயம் ।
க³ண்ட³யுக்³மம் ச கோ³விந்த:³ கர்ணயுக்³மம் ச கேஶவ: ॥ 7॥
க³லம் க³தா³த⁴ர: பாது ஸ்கந்த⁴ம் க்ரு’ஷ்ண:ஸ்வயம்ப்ரபு:⁴ ।
வக்ஷ:ஸ்த²லம் வாஸுதே³வஶ்சோத³ரம் சாபி ஸோऽச்யுத: ॥ 8॥
நாபி⁴ம் பாது பத்³மனாப:⁴ கங்காலம் கம்ஸஸூத³ன: ।
புருஷோத்தம: பாது ப்ரு’ஷ்ட²ம் நித்யானந்தோ³ நிதம்ப³கம் ॥ 9॥
புண்ட³ரீக: பாத³யுக்³மம்ஹஸ்தயுக்³மம்ஹரி:ஸ்வயம் ।
நாஸாம் ச நக²ரம் பாது நரஸிம்ஹ:ஸ்வயம்ப்ரபு:⁴ ॥ 10॥
ஸர்வேஶ்வரஶ்ச ஸர்வாங்க³ம் ஸததம் மது⁴ஸூத³ன: ।
ப்ராச்யாம் பாது ச ராமஶ்ச வஹ்னௌ வம்ஶீத⁴ர:ஸ்வயம் ॥ 11॥

பாது தா³மோத³ரோ த³க்ஷேநைர்ரு’த்யே ச நரோத்தம: ।
பஶ்சிமே புண்ட³ரீகாக்ஷோ வாயவ்யாம் வாமன:ஸ்வயம் ॥ 12॥
அனந்தஶ்சோத்தரே பாது ஐஶான்யாமீஶ்வர:ஸ்வயம் ।
ஜலே ஸ்த²லே சாந்தரிக்ஷேஸ்வப்னே ஜாக³ரணே ததா² ॥ 13॥
பாது வ்ரு’ந்தா³வனேஶஶ்ச மாம் ப⁴க்தம் ஶரணாக³தம் ।
இதி தே கதி²தம் வத்ஸ கவசம் பரமாத்³பு⁴தம் ॥ 14॥
ஸுக²த³ம் மோக்ஷத³ம் ஸாரம் ஸர்வஸித்³தி⁴ப்ரத³ம் ஸதாம் ।
இத³ம் கவசமிஷ்டம் ச பூஜாகாலே ச ய: படே²த் ॥ 15॥
ஹரிதா³ஸ்யமவாப்னோதி கோ³லோகே வாஸமுத்தமம் ।
இஹைவஹரிப⁴க்திம் ச ஜீவன்முக்தோ ப⁴வேன்னர: ॥ 16॥
இதிஶ்ரீனாரத³பஞ்சராத்ரே ஜ்ஞாநாம்ரு’தஸாரே ப்ரத²மைகராத்ரே
ப்³ரஹ்மனாரத³ஸம்வாதே³ ஜக³ன்மங்க³லகவசம் ஸமாப்தம் ।

